
MAMLAKATNING 
IQTISODIY VA EKOLOGIK 

RIVOJLANISHIDA 
ELEKTROMOBIL SANOATINI 

RIVOJLANTIRISHNING 
AHAMIYATI

Iminov Mahmudjon Azimjon o‘g‘li
Mustaqil tadqiqotchi

Annotatsiуa: Ushbu maqolada elektromobil sanoatining ahamiyati, uning ekologik, iqtisodiy va texnologik muammolarga 
nisbatan yechim sifatida mahalliy va xalqaro transport sohasidagi ahamiyati ko‘rsatib berilgan. Bundan tashqari, maqolada 
elektromobil sanoatining o‘sishi, energiya tejamkorligi va innovatsion rivojlanishga qaratilgan roli muallif tomonidan ochib 
berilgan. Shu bilan bir qatorda, elektromobil sanoatining yangi tekhnologiyalar va yuqori samaradorlikka ega ekanligi 
haqida ma’lumotlar tahlil etilgan.

Kalit so‘zlar: elektromobil, elektromobil sanoati, “yashil” iqtisodiyot, quvvatlash shaxobchalari, infratuzilma, import, 
eksport, atrof-muhit, iqlim o‘zgarishi, energiya.
Abstraсt: This article highlights the importance of the electric vehicle industry as a solution to environmental, economic 
and technological challenges in the local global transportation sector. In addition, the article provides information that the 
electric vehicle industry has new technologies and high efficiency, and the author reveals the role of the electric vehicle 
industry in growth, energy conservation and innovation.

Keу words: electric vehicles, “green economy”, charging stations, infrastructure, import, export, environment, climate 
change, energy, China.
Аннотация: В этой статье подчеркивается важность электромобильной промышленности как решения экологиче-
ских, экономических и технологических проблем в регональной и мировом транспортном секторе. Кроме того, в 
статье проанализирована информация о том, что индустрия электромобилей обладает новыми технологиями и 
высокой эффективностью, а также раскрывается автором роль роста индустрии электромобилей, энергосбере-
жении и инновациях.

Ключевые слова: электромобили, “зеленая экономика”, зарядные станции, инфраструктура, импорт, экспорт, 
окружающая среда, изменение климата, энергия, Китай.

K I R I S H
Birinchi elektr avtomobillar 1830-yillarning o‘rtalarida paydo bo‘lgan bo‘lsa-da, uni ishlab chiqarish xara-

jatlari yuqoriligi sababli 21-asr boshlarida sekin-astalik bilan avtomobil bozorida ommalasha boshladi. Elek-
tromobil sanoati bugungi kunda dunyodagi avtomobil sanoatining eng muhim yo‘nalishlaridan biri sifatida tan 
olinmoqda. Elektromobillar ekologik muammolarni hal etishda samarali bo‘lib, yoqilg‘i iste’molini kamaytirish va 
yangi innovatsiyalarni rivojlantirish orqali global transport sohasidagi muammolarga yechim bo‘libgina qolmay, 
yangi ish joylarining yaratilishiga, innovatsiyalarni sanoatga kiritishga va global o‘sishga yordam beradi.

Statistik ma’lumotlarga ko‘ra,1 jahonda elektromobillar sotuvi 2020–2021-yillarda mos ravishda 3 va 6,5 
millionni tashkil etgan bo‘lsa, 2022-yilda 10 milliondan ortdi. Sotilgan barcha yangi avtomobillarning 14 foizi 
elektromobillar ulushiga to‘g‘ri kelgan. 2023-yilga kelib bu ko‘rsatkich 13,9 millionga yetib uning asosiy ulushi 
Xitoy (57,5%), Yevropa Ittifoqi mamlakatlariga (24,4%) va Buyuk Britaniya hissasiga (11,5%) tog‘ri keladi. 

O‘zbekistonda barqaror ijtimoiy-iqtisodiy rivojlanishni taʼminlashda ekologik muammolarni hal etish, iqti-
sodiy rivojlanishda sanoatning ushbu turiga alohida eʼtibor qaratilmoqda. “Yashil” texnologiyalarni barcha soha-
larga faol joriy etish, elektromobillar va ularning butlovchi qismlarini ishlab chiqarishni qo‘llab-quvvatlash orqali 
havoga chiqariladigan zararli gazlar hajmini qisqartirish maqsadida O‘zbekiston Republikasi Prezidentining 
2022-yil 19-dekabrdagi “Elektromobillar ishlab chiqarishni tashkil etishni davlat tomonidan qo‘llab-quvvatlash 

1 IEA, Electric car sales, 2016–2023, IEA, Paris https://www.iea.org/data-and-statistics/charts/electric-car-sales-2016–2023, IEA. 
Licence: CC BY 4.0 

chora-tadbirlari to‘g‘risida”gi PQ-443-sonli qarorida2 keltirilgan chora-tadbirlar bu borada belgilangan dolzarb 
vazifalardan biri hisoblanadi.

A D A B I Y O T L A R  T A H L I L I
Bugungi kunda nafaqat yurtimizda, balki ko‘plab rivojlangan va rivojlanayotgan mamlakatlarda ekologik 

muammolarga yechim sifatida elektr energiyasi bilan quvvatlanuvchi transport vositalarini ommaga keng jalb 
qilish maqsadida turli ilmiy tadqiqotlar, izlanishlar olib borilmoqda. Avtomobil sanoati bo‘yicha tadqiqot olib 
borgan mutaxassislarning fikricha, elektromobillar savdosi yaqin yillarda benzin va boshqa turdagi yonilg‘ida 
harakatlanuvchi mashinalar savdosidan bir necha barobar ortib ketishi kutilmoqda.

Xorijlik olimlar Kenan Degirmenci, Maykl H. Breitner3ning fikriga ko‘ra, elektr transport vositalari atmos-
feraga turli zararli gazlarini chiqishini kamaytirish bilan bir qatorda ushbu transportning narxi boshqalarga nis-
batan ancha yuqori ekanligini ta’kidlaydi. Yana bir guruh mualliflarning4 qayd etishicha, Norvegiyada shaxsiy 
transport vositasi egalarining elektromobillardan foydalanishni targ‘ib qilish maqsadida davlat darajasida katta 
islohotlar amalga oshirilmoqda, xususan, soliq imtiyozlari, yo‘l haqi va boshqa turdagi rag‘batlantirish tizimi 
joriy etilgan. Olimlar D. S. Kuzminich, L. N. Parshina, A. V. Silin, O. N. Grinyukning fikricha5, elektr transport 
vositalarini ishlab chiqarish ekologik jihatdan eng maqbul ekanligini ta’kidlab, avtomobil transportidan intensiv 
foydalanish ekologik vaziyatga salbiy ta’sir ko‘rsatayotgani sababli bugungi kunda Rossiyada avtomobil trans-
portida elektromobillar soni yildan-yilga ortib borayotganini qayd etib o‘tganlar. 

Mahalliy olim S. Yusupov o‘z tadqiqotida6 bir yilda 1 ta elektromobilning harakatlanishi issiqxona gazlarini 
yiliga 2,5 tonnaga kamaytirib, an’anaviy yoqilg‘ida harakatlanadigan avtomobil 15000 km masofani bosib o‘tish 
davomida atmosfera havosiga3,5 tonnaga yaqin zararli gazlar tashlashi va bu gazlarning 65 % aynan issiqxona 
gazlarini tashkil qilishini ta’kidlaydi. 

Yuqoridagi izlanishlar hamda mutaxassislarning fikr-mulohazalarni tahlil qilish shuni ko‘rsatmoqdaki, 
bugungi kunda elektromobillarga bo‘lgan talab iste’molchilar o‘rtasida ham katta qiziqishga sabab bo‘lmoqda, 
biroq ushbu tarmoqni rivojlantirish bilan bog‘liq bir qator muammolar mavjud bo‘lib, bular jumlasiga xizmat 
ko‘rsatish tarmog‘i ya’ni, ta’mirlash va elektr yonilg‘i quyish shaxobchalarining rivojlangan infratuzilmasi mavjud 
emasligi soha rivojiga ta’sir etmoqda, deb hisoblaymiz. 

A S O S I Y  Q I S M
So‘nggi yillarda jahonda tabiiy ofatlar va inson omili tufayli ob-havo, atrof-muhit hamda ekologik vaziyat 

Yer sharining barcha mintaqalarida sezilarli tarzda o‘zgarmoqda, suv va tuproq tarkibi tobora ifloslanmoqda, 
o‘simlik va hayvonot turlari kamayib bormoqda. Bu esa, o‘z navbatida, atrof-muhitga, sayyoramizdagi barcha 
insonlarning sog‘lig‘iga keskin salbiy ta’sir ko‘rsatmoqda7. NCEI (atrof-muhit ma’lumotlari milliy markazi)ning 
bergan ma’lumotlariga ko‘ra8, so‘nggi 9-yil mobaynida anomal issiq rekord darajada ko‘tarilgan. Buning nati-
jasida dengiz sathi ko‘tarilib, muzliklar yiliga o‘rtacha 3 mm hajmda erimoqda. 

Shimoliy Amerika va Yevropadagi kuchli momaqaldiroqlar, Turkiya va Suriyadagi yirik zilzilalar, Kaliforni-
yadagi o‘rmon yong‘inlari, Markaziy Osiyodagi jazirama va qurg‘oqchilik kabi iqlim o‘zgarishining ta’siri bugun 
Yer sharining dolzarb muammolaridan biriga aylandi. Bundan tashqari, kuchli bo‘ronlar ulushi ortib borayot-
ganiga ishoralar mavjud.

Avtomobilsozlik sanoati ishlab chiqarish sanoatida yetakchi tarmoqlardan biri bo‘lib, uning ulushi ishlab 
chiqarish, mahalliylashtirish va aholini ish bilan band qilishda iqtisodiyotning lokomotivi hisoblanadi. Shu bois 
mamlakatimizda avtomobil sanoatini rivojlantirish, istiqboldagi 300 mingta elektromobil ishlab chiqarish maqsad-
larini ruyobga chiqarishda innovatsion faoliyatga asoslangan tashkiliy, texnik-texnologik jarayonlarning yangi 

2 O‘zbekiston Respublikasi Prezidentining 2022-yil 19-dekabrdagi PQ-443-sonli “Elektromobillar ishlab chiqarishni tashkil etishni 
davlat tomonidan qo‘llab-quvvatlash chora-tadbirlari to‘g‘risida”gi qarori. https://lex.uz/uz/docs/-6316583 

3 Kenan Degirmenci, Michael H. Breitner. Consumer purchase intentions for electric vehicles: Is green more important than price and 
range? Transportation Research Part D: Transport and Environment. –Volume 51, March 2017. –Pages 250-260. 

4 Avi Chaim Mersky, Frances Sprei, Constantine Samaras, Zhen (Sean) Qian. Effectiveness of incentives on electric vehicle adoption 
in Norway. Transportation Research Part D: Transport and Environment. –Volume 46, July 2016. –Pages 56-68. 

5 Переxод на электромобили для улучшения экологической ситуаcии / Д. С. Кузъминич, Л. Н. Паршина, А. В. Силин, О. Н. 
Гринюк // Гуманитарне и естественойе факторы решения экологических проблем и устойчивого развития: Материалы 
семнадcатой международной научно-практической конференcии. Новомосковск, 16–17 октабря 2020 года / Российский 
химико-технологический университет имени Д. И. Менделеева; Новомосковский институт. – Новомосковск: Новомосковский 
институт (филиал) федералъного государственного бюдзҳетного образователъного учрезҳдения вйсшего образования 
“Российский химико-технологический университет имени Д.И. Менделеева”, 2020. – С. 85-89. 

6 Yusupov Sarvarbek Sodiqovich. Mamlakatimizda elektromobillarni qo‘llab-quvvatlash bo‘yicha yaratilayotgan imkoniyatlarning tahlili 
va infratuzilmani yaratishning ahamiyati. KIMYO INTERNATIONAL UNIVERSITYIN CENTRAL ASIAN JOURNAL OF STEMISSN 
2181-2934 https://stem.kiut.uz/index.php/journal/article/view/72/69. 

7 https://parliament.gov.uz/upload/iblock/074/fpjeggfutkglyz-jzajpbbbodcelhrf%20dwvnbcthwnscyq.pdf. 
8 https://www.ncei.noaa.gov/access/monitoring/monthly-report/global/202309. 

ko‘rinishlarini yaratish, joriy etish va sohani takomillashtirish muhim ahamiyat kasb etmoqda. Yangi ko‘rinishdagi 
texnik-texnologik jarayonlar, ya’ni, innovatsiyalarni qo‘llash asosida avtomobilsozlik sohasiga hissa qo‘shadigan 
ishlab chiqarish korxonalarining innovatsion faoliyatini yetarli salohiyatga ega bo‘lish uchun xorijiy investisiyalar 
jalb etilmoqda9. Albatta, bu va bu kabi hodisalarni faqat iqlim o‘zgarishi bilan bog‘lab bo‘lmasa-da, statistik 
ma’lumotlarda ularning ulushini sezilarli darajada yuqori ekanligini ko‘rishimiz mumkin. Bu kabi muammolarni 
yumshatish uchun aksariyat davlatlarda “yashil” iqtisodiyot tushunchasi tobora targ‘ib etilib, mazkur sohada 
faoliyat ko‘rsatayotgan tadbirkorlar turli darajada rag‘batlantirib kelinmoqda. Jumladan, Atmosferaga karbonat 
angidrid chiqarilishini kamaytirish maqsadida Yevropa Ittifoqi10 hamda Kaliforniya shtati11 2035-yildan boshlab 
benzin va dizel dvigatelli yangi avtomobillarni sotishni to‘liq taqiqlash tizimi joriy etilishini e’lon qildi. Albatta, 
bunda aholi turmush tarzi, iste’molchilarning innovatsiyalarga ta’sirchanligi, haydovchining malakasi, yoshi, 
jinsi, oilaviy sharoiti, yashash joyi, ijtimoiy-iqtisodiy holati, huquqiy savodxonligi kabilar inobatga olinmoqda. Shu 
bilan bir qatorda, ko‘plab davlatlar elektromobillardan foydalanish salmog‘ini oshirish maqsadida davlat strate-
giyalari va subsidiyalar orqali, soliq imtiyozlari, shu jumladan, texnologiyaning o‘zi bilan bog‘liq turli omillarga, 
masalan, operatsion xarajatlar, zaryadlash infratuzilmasini yaratish bilan bog‘liq turli imtiyozlar joriy etmoqda.

Daniya, Isroil va AQShda elektr transport vositalarining ishlashini ta’minlash uchun samarali infratuzilma 
yaratilgan bo‘lib, batareyalarni qayta zaryadlash stansiyalari tarmog‘i rivojlangan. 

Elektromobil sanoati bugungi kunda dunyodagi avtomobil sanoatining eng muhim yo‘nalishlaridan 
biri hisob lanadi. Buning asosiy sababi so‘nggi yillarda tabiatda bo‘layotgan turli o‘zgarishlar, xususan, iqlim 
o‘zgarishi, ekologiya bilan bog‘liq bo‘lgan boshqa muammolar, aholining o‘sib borishi, cheksiz ehtiyojlar va 
resurslarning kamayib borayotganiga elektr transport vositalari qisman yechim bo‘lib, yuqorida keltirilgan mua-
mmolarga ta’sir ko‘rsatmaydigan va yuqori samaradorligi bilan ommani jalb etib kelmoqda. Bundan tashqari, 
elektromobil sanoati quyidagi muammolarda ahamiyatga ega hisoblanadi:

■ Ekologik muammolar: An’anaviy avtomobillar ajratadigan zaharli gazlar tarkibida 200 ga yaqin birik-
malar bo‘lib, ularning aksariyat qismi zaharli gazlar hisoblanadi. An’anaviy turdagi avtomobil gazlari 
bilan ifloslangan muhitda uzoq bo‘lish organizmni umumiy holsizlanishga olib keladi. Aynan avtomobil-
lardan chiqayotgan zaharli gazlar bilan ifloslangan havodan nafas olish natijasida nafas olish yo‘llari, 
yurak kasalliklari, insult va o‘pka saratoni kabi og‘ir kasalliklar kelib chiqadi. Bundan tashqari atrof-
muhitga ham salbiy ta’sir etadi. Elektromobillar, bu kabi noxush gazlarni emas, balki hech qanday 
zaharli gaz chiqarmaydigan elektr energiyasidan foydalanish orqali ishlaydi. Bu esa atrof-muhitga zarar 
yetkazishni kamaytiradi va iqlimdagi o‘zgarishlarni yumshatadi.

■ Energiya muammolarini hal qilish: Elektromobillar, energiyani samarali sarflanishi hisobiga yoqilg‘i 
iste’molini kamaytiradi hamda boshqa sohalarni rivojlantirish imkonini yaratadi. 

■ Texnologik rivojlanish: Elektromobil sanoati, yuqori texnologiyalarni va innovatsiyalarni qo‘llash orqali 
avtomobil sanoatiga ijobiy ta’sir qilmoqda. Bularga kuchli batareya texnologiyalari, avtomatlashtirilgan 
haydash tizimlari va boshqa zamonaviy anjomlarni misol qilishimiz mumkin.

■ Quvvatlash shaxobchalarining yaratilishi: Elektromobil sanoati, yuqori tezlikda kuchaytirilgan 
batareya texnologiyalari va savdo-sotiq jarayoni o‘rtasidagi raqobatni kuchaytiradi. Bu esa yangi 
energiya quvvatlash texnologiyalarini rivojlantirish, misol uchun quvvatlanish shaxobchalari, aloqa tex-
nologiyalari rivojlanishi va shu orqali yangi ish o‘rinlarini yaratishga imkon beradi.

■ Iqtisodiy o‘sish: Elektromobil sanoati, yangi ish joylarining yaratilishiga, innovatsiyalarni sanoatga 
kiritishga va avtomobil ishlab chiqarish va qo‘llashning yangi ko‘nikmalarni rivojlantirishga o‘z ta’sirini 
ko‘rsatadi. Bu esa ish o‘rinlarining o‘sishi, ishlab chiqarish va xizmat ko‘rsatish sohalarida yangi imkoni-
yatlar yaratishga yordam beradi.

T A H L I L  V A  N A T I J A L A R
So‘nggi yillarda O‘zbekistonda aholi o‘rtasida elektromobillarni ommalashish, uning xaridini rag‘batlanti-

rish borasida amaliy chora-tadbirlar ishlab chiqilmoqda. Chunki elektromobillar energiya manbaidan mustaqil 
ishlash imkoniga ega bo‘lgan elektrodvigatellar orqali harakatga kiruvchi transport vositasidir12. Hozirgi kunda 
ularning xususiyatidan kelib chiqib, bir nechta turi va modellari mavjud. Misol uchun, shahar, suv transportlari, 

9 N.M.Rasulov. Actual Problems and Prospects of Development of National Innovative System in Uzbekistan / Indian Institute of 
Finance Vol. XXXIII No. 2, June 2019. Pages – 399 – 406, India. ISSN : 09703772 (Online). 

10 https://www.npr.org/2023/03/30/1166921698/eu-zero-emission-cars. 
11 https://www.cnbc.com/2022/08/25/california-bans-the-sale-of-new-gas-powered-cars-by-2035.html?&qsearchterm=California 
12 Червова Наталья Владимировна РЫНОК ЭЛЕКТРОМОБИЛЕЙ: ЭТАПЫ, ТЕНДЕНЦИИ И ПЕРСПЕКТИВЫ РАЗВИТИЯ // 

Гуманитарные, социально-экономические и общественные науки. 2023. №7. URL: https://cyberleninka.ru (дата обращения: 
11.03.2024).

sport va yuk avtotransportlari. Jahon avtomobil sanoatining rivojlanishi natijasida O‘zbekistonda ham 2018-
yildan elektromobillar importi keskin ortdi (1-rasm). 

1-rasm: O‘zbekistonda elektromobillar importi dinamikasi13, dona

Mamlakatimizga 2018-yilda 13 dona elektromobil olib kirilgan bo‘lsa, bu ko‘rsatkich 2022-yil yakuniga 
qadar qariyb 44 baravarga ortgan. Birgina 2021-yilda 16,9 mln. AQSh dollari miqdorida jami 809 ta elektro-
mobil import qilingan, bu ko‘rsatkich 2022-yilga kelib 69,8 mln. dollarga teng 2180 ta zamonaviy avtomobil 
qurilmalarini tashkil etdi. 

O‘zbekiston Respublikasi Bojxona qo‘mitasining ma’lumotlariga ko‘ra14, 2023-yilning yanvar-oktabr oylarida 
582 mln dollarlik 22 490 ta avtomobil olib kirilgan. Mamlakatimizga eng ko‘p elektromobil eksport qilgan mam-
lakatlar orasida Xitoy yetakchilik qilmoqda. Keyingi o‘rinlarda Gong Kong, Germaniya, Koreya, BAA va AQSh 
mamlakatlari joy egalladi. Bundan tashqari, Prezidentimiz tashabbusi bilan yurtimiz shaharlarida elektrobuslar 
harakatlanib yildan-yilga salmog‘i ortib bormoqda. “Toshshahartransxizmat” AJ axborot xizmati ma’lumotiga 
ko‘ra15, 2023-yilda 94,6 mln. yo‘lovchi jamoat transportidan foydalanishga o‘tishi natijasida atmosferaga chiqa-
riladigan zararli gazlar miqdori 61,9 ming tonnaga kamaydi. 2023-yilda 27 avtobus yo‘nalishi to‘liq elektro-
buslarga o‘tkazildi. Natijada avtobuslardan havoga chiqadigan zararli moddalar miqdori oyiga 93,3 tonnaga 
kamaydi. Elektrobuslar harakatlanayotgan yo‘nalishlarda yo‘lovchi oqimi 188% ga ortishi olib borilayotgan islo-
hotlarning samarasi desak mubolag‘a bo‘lmaydi. Umumiy olganda, u iqtisodiy tarafdan an’anaviy transportlarga 
nisbatan kamxarj va moliyaviy jihatdan foyda keltirmoqda. 

Bugungi kunda yurtimiz ko‘chalarida har 10 tadan bitta elektromobillarning harakatlanayotganiga guvoh 
bo‘lmoqdamiz. Uning ekologiyaga ijobiy ta’siridan tashqari, yuqori energiya samaradorligi, avtoulov boshqaru-
vining soddaligi va past shovqinlanishi, an’anaviy avtomobillarga nisbatan tez ishga tushishi va tezlanishida 
ham ustunliklarga ega bo‘lsa-da, uning murakkab ishlab chiqarish jarayoni, yuqori texnologik xizmatlarni o‘z 
ichiga olishi hisobiga sanoatning o‘gir turi hisoblanadi. Uni amaliyotga joriy etish bo‘yicha so‘nggi yillarda Xitoy 
yuqori o‘rinlarda turgani hech kimga sir emas. Yurtimizda ham Xitoy elektromobillar eksporti bo‘yicha birinchi 
o‘rinni saqlab qolib 2023-yilning yanvar-oktabr oylarida import qilingan jami elektromobillarning 20,64 mingta-
sini (91,7 foiz) Xitoy elektromobillari tashkil qildi. 

Dastlab Xitoy ushbu transport vositalari bozorini qo‘llab-quvvatlash uchun katta mablag‘ ajratdi. Mamlakat 
rahbariyati, albatta, elektromobillar bozorini rivojlantirishni rag‘batlantirishda ba’zi muammolarga duch kelgan 
bo‘lsa-da, raqobatbardoshlikka erishish uchun elektromobil ishlab chiqarish kelgusida mamlakatning iqtisodiy 
rivojlanishiga ta’sirini o‘rganib chiqqan holda bosqichma-bosqich islohotlarni amalga oshirdi. Hukumat birinchi 
navbatda ekologik toza bo‘lgan elektromobillar elektr energiyasi bilan harakatlanishini hisobga olgan holda 

13 Statistika agentligi ma’lumotlari asosida tayyorlandi.
14 https://t.me/customschannel/31637/ 
15 https://t.me/tshtxuz/5711. 

elektr energiyasini ishlab chiqarish jarayoniga alohida ahamiyat qaratmoqda. 2020-yil ma’lumotlariga ko‘ra, 
Xitoy elektr energiyasining qariyb 65 foizi Issiqlik energiya stansiyasida, ayniqsa, ko‘mirdan foydalangan holda 
ishlab chiqarilmoqda. Shuningdek, elektr transport vositalarini ishlab chiqarishda litiy-ionli batareyalarini ishlab 
chiqarish jarayonini ham talab etadi. Ularni ishlab chiqarish uchun yuqori darajadagi toza litiy talab qilinadi, 
buning uchun katta miqdordagi elektr energiyasi sarflanishi hisobiga bu yana issiqlik elektr stansiyalarida ko‘mir 
yoqishni talab etadi. Bu esa, o‘z nabatida elektromobillarning atrof-muhitga salbiy ta’siri an’anaviy transport 
vositalari bilan bir hil deganidir. Shu munosabat bilan, Xitoy hukumati qazib olinadigan yoqilg‘ining ulushuni 
kamaytirish maqsadida quyosh, atom, shamol, gidroenergetika kabilar orqali energiya olish tizimini rivojlantir-
moqda (2-rasm).

2-rasm: Xitoyda elektr energiyasi ishlab chiqarish tuzilmasining dinamikasi16 (2010–2020-yillar)

Rasmdan ma’lum bo‘lmoqdaki, 2010–2020-yillarda mamlakatda qazib olinadigan yoqilg‘ilarning salmog‘i 
yildan-yilga kamayib bormoqda. Garchi, elektr transport vositalarining ekologiyaga umumiy ta’siri ilmiy jihatdan 
to‘liq o‘rganilmagan bo‘lsa-da, ushbu amaliyotning joriy etilishi shahar atrof-muhitining ekologiyasini yax-
shilashga yordam bermoqda. Gonkong Xitoy instituti tomonidan olib borilgan tadqiqotlar shuni ko‘rsatadiki17, 
havoning ifloslanishi so‘nggi o‘n yilda Xitoy shaharlari aholisining sog‘lig‘iga jiddiy zarar yetkazgan va o‘sim-
liklarning rivojlanishiga salbiy ta’sir qilgan. Shu sababli, elektr transport vositalarining joriy etilishidan asosiy 
maqsad Xitoyda sog‘liqni saqlashni yaxshilashga qaratilgan.

Bundan tashqari, XXRning elektromobil sanoatini rivojlantirishni rag‘batlantirishdan ko‘zlangan yana bir 
maqsad – bu neftga bo‘lgan qaramlikni kamaytirishdir. Elektr transport vositalariga o‘tish Xitoyning uglevodorod 
yoqilg‘isini import qilishga bog‘liqligini kamaytirish orqali 2022-yilda XXR milliy ishlab chiqarish orqali kerakli 
miqdordagi neftning taxminan 25 foizini va ko‘mirning taxminan 90 foizini ta’minladi18. E’tiborli jihati shundaki, 
mamlakatga avtomobil importi keskin kamayib, eksporti yildan-yilga ortib bormoqda. 

Avtomobil sanoati rivojlanishi bilan bir qatorda tegishli tarmoqlar ham tobora rivojlanmoqda. Masalan, 
elektr transport vositalarining joriy etilishi va ishlab chiqaruvchilar o‘rtasidagi raqobat sabab innovatsion lo -
yihalar qo‘llab-quvvatlanmoqda. Misol uchun, qo‘shilayotgan raqamli aqlli tizimlar, avtopilot tizimlarining rivojla-
nishi, aqlli va simsiz zaryadlash texnologiyalari ham rivojlanmoqda. Bundan tashqari, elektr transport vositala-
rini tezroq zaryadlashni qo‘llab-quvvatlaydigan texnologiyalar ishlab chiqarilmoqda, zaryadlash infratuzilmasi 
qu  rilmoqda.

16 https://international.lbl.gov/sites/default/files/2022-04/China%20Energy%20Outlook%202022-full%20report%2004.22.22.pdf 46-p.
17 Leung F. Evidence of Ozone-Induced Visible Foliar Injury in Hong Kong Using Phaseolus Vulgaris as a Bioindicator / Felix Leung // 

Atmosphere. – 2020. – Vol. 11, Issue 3 // URL: https:// www.mdpi.com/2073-4433/11/3/266 (дата обращения: 07.03.2020) – P. 1. 
18 Zhou, N., Khanna, N., Zhang, J., Lu, H., Price, L., Fridley, D., Ke, J., Feng, W., Shen, B., Lin, J., and Levine, M. 2022. China Energy 

Outlook 2022. Berkeley, CA: Lawrence Berkeley National Laboratory (LBNL-2001444) // URL: https://international.lbl.gov/china-en-
ergy-outlook – P. 42-43. 

X U L O S A  V A  T A K L I F L A R
O‘zbekiston, elektromobil sanoatini rivojlantirishga qaratilgan qadamni amalga oshirish uchun bir nechta 

usullar va strategiyalarni amalga oshirishga oid qadamlar olib borgan mamlakatlardan biri hisoblanadi. Bundan 
tashqari quyidagi strategiyalar yurtimiz elektromobil sanoatini rivojlantirishga yordam berishi mumkin, deb 
hisob laymiz:

1. Qonuniy kafolat va iqtisodiy dasturlar: O‘zbekiston hukumati elektromobil sanoatini rivojlantirish uchun 
qonuniy kafolatlar taqdim etishi va to‘g‘ridan-to‘g‘ri sanoatni muvaffaqiyatga olib chiqish uchun iqti-
sodiy dasturlar ishlab chiqishi muhimdir. Bu dasturlar moliyaviy ta’minot, subsidialar, soliq imtiyozlari va 
boshqa moliyaviy stimullar orqali yangi sanoatni qo‘llab-quvvatlashni o‘z ichiga oladi.

2. Investitsiyalar va innovatsiyalar: Sanoat sohasiga investitsiyalar jalb qilish va innovatsion texnologi-
yalarni qo‘llash, shuningdek, oliy ta’lim muassasalariga va soha bo‘yicha yangiliklarni kafolatlash orqali, 
elektromobilni isloh qilish bo‘yicha ishlab chiqilgan yetuk texnologiyalarni rivojlantirish imkoniyatini 
beradi.

3. Infratuzilma tuzish: Elektromobil sanoatini rivojlantirish uchun kerakli sharoitlar orasida, mahalliy shax-
bobchalar va boshqa infratuzilmani tuzish juda muhimdir. Elektromobil yo‘l xizmatlarini ta’minlash uchun 
zarur bo‘lgan istiqomat sharoitlari, xarajatlarni tugatish, mashinalarni to‘ldirish stansiyalari va boshqa 
yo‘l xizmatlari tuzilishi kerak.

4. Rivojlanayotgan bozorlar va global integratsiya: O‘zbekistonda elektromobil sanoatini rivojlantirishda, 
xalqaro bozorlar va moliyaviy integratsiya uchun ochilganligini tushuntirish uchun xalqaro miqyosda 
xarajatlarni kamaytirish va eksportni kengaytirishga intiladigan strategiyalar rivojlanishi lozim.

5. Sanoat va ta’lim sohasidagi hamkorlik: Sanoat korxonalari bilan mahalliy oliy ta’lim muassasalari o‘rta-
sida hamkorlik, xususan xalqaro hamkorlik va ta’limni rivojlantirish bo‘yicha muvofiqlikning oshishiga 
imkon beradigan ko‘plab dasturlar ishlab chiqilishi kerak.

6. Tashqi aloqalar: O‘zbekiston sanoatini rivojlantirish uchun tashqi aloqalarni o‘rganish, moliyaviy 
maqsadlar va xalqaro tashkilotlar bilan hamkorlik qilish, sanoatning yanada integratsiyalangan va moli-
yaviy ravishda mustahkamlashtirilgan bo‘lishiga yordam berishi mumkin.

7. Sanoat korxonalarini isloh qilish: Mamlakatning avtomobil sanoati korxonalarini, avtomobil ishlab chiqa-
rish texnologiyalari va mahsulotlarini modernizatsiyalash, elektr transport vositalarini ishlab chiqarishni 
yo‘lga qo‘yish.

8. Turli sohalar bilan integratsiya: Elektromobil sanoati turli sohalarga integratsiya qilinadi, masalan, 
batareya texnologiyalari, energetika sohasi va boshqa innovatsiyon loyihalar o‘rtasida hamkorlikni rivoj-
lantirish.

9. Marketing va sotish strategiyalari: Elektromobil sanoatini rivojlantirish uchun ta’sirchan marketing va 
sotish strategiyalarini rivojlantirish, mijozlarga elektr transport vositalarining afzalliklarini va samarador-
ligini ko‘rsatib beradi.

Ushbu qadam va strategiyalar O‘zbekistonda elektromobil sanoatini rivojlantirishda muhim ahamiyatga 
ega bo‘lib, mamlakatning iqtisodiy va ekologik rivojlanishini yaxshilaydi.

